
Distrito ng Hangin, kakatawanin ang Bay Area sa COP29

Publiko, hinihikayat na makipag-ugnayan sa mga kinatawan ng Distrito ng Hangin sa live na
briefing

SAN FRANCISCO — Magpapadala ang Distrito ng Hangin ng Bay Area ng mga kinatawan para
dumalo sa Kumperensya sa Pagbabago ng Klima ng United Nations, o COP29, sa Baku, Azerbaijan
mula Nobyembre 11 hanggang Nobyembre 22.

Magdaraos sina Tagapangulo ng Lupon ng mga Direktor ng Distrito ng Hangin Davina Hurt at
Tagapagpaganap na Opisyal Dr. Philip Fine ng virtual na press conference sa Martes,
Nobyembre 19 ng 10 a.m. Iniimbitahan ang mga residente ng Bay Area na sumali sa talakayan,
magtanong at ibahagi ang kanilang mga alalahanin sa pamamagitan ng pakikipag-ugnayan sa
Distrito ng Hangin sa Facebook sa oras ng livestream na press conference.

“‘Mahalagang oportunidad ang COP29 para sumali sa mga talakayan tungkol sa mga solusyon sa
pagbabago ng klima sa buong mundo,” ani Tagapangulo ng Lupon ng Distrito ng Hangin Davina
Hurt. “Makakatulong ang ating pamunuan sa proteksyon ng klima at mga diskarte sa pagbawas sa
mga gas ng greenhouse na maisulong ang mga pandaigdigang pagsisikap, habang natututo tayo
tungkol sa mga taktikang ginagamit ng iba pang bansa. Ang pagtatakda ng makatarungang paglipat
sa zero-carbon na mundo — na sumasalamin sa ating trabaho sa mga komunidad ng katarungang
pangkapaligiran sa Bay Area — ay susi sa mga malawakang layunin ng Distrito ng Hangin para sa
malinis na hangin sa California.”

“‘Ang mabilis na pagbawas sa mga ibinubugang gas ng greenhouse ay mahalaga para mapigilan
ang krisis sa klima, na palaki nang palaki ang epekto sa Bay Area at sa mundo, kung saan ang mga
komunidad na labis nang nagdurusa sa polusyon sa hangin ang pinakanahihirapan,” ani Dr. Philip
Fine, tagapagpaganap na opisyal ng Distrito ng Hangin. “Magbibigay-daan ang paglahok natin sa
COP29 na maibahagi ang ating kaalaman at mga makabagong estratehiya at matuto mula sa iba
pa sa daigdig para mapabilis na maging zero-carbon ang Bay Area.”

Sa COP29, magsasama-sama ang mga lider ng iba't ibang bansa para mapabilis ang pagpapatupad
ng mga diskarte sa pagprotekta ng klima. Ang paglahok sa kumperensya sa klima ay magbibigay-
daan sa Distrito ng Hangin na matuto tungkol sa mga makabagong teknolohiya na ginagamit at mga
patakarang ipinapatupad sa buong mundo na puwedeng gayahin sa Bay Area. Ibabahagi rin ng
Distrito ng Hangin ang kaalaman, mga tagumpay, at diskarte ng ahensya na nakatulong para
kontrolin ang pagbabago ng klima sa lokal na antas. Pagbabatayan ng COP29 ang mga naging
resulta ng COP28, mula sa agarang pangangailangan na bawasan ang mga ibinubugang gas ng
greenhouse hanggang sa pagiging matatag at pag-angkop sa mga epekto sa klima na kinakaharap
na natin.

Ang Distrito ng Pamamahala sa Kalidad ng Hangin ng Bay Area ay ang panrehiyong ahensyang
responsable para sa pagprotekta sa kalidad ng hangin sa siyam na county ng Bay Area.

Makipag-ugnayan sa Distrito ng Hangin sa pamamagitan ng X, Facebook, Instagram, at
YouTube.

